
Keyp  

Maud W. hansen síða 30

Sovandi 
bjørnin 
er vanda­
mikil

Málið um, hvørt Skálafjarðartunn­
ilin skal gerast av einum privatum 
felag ella einum almennum felag 
tykist nú rættiliga at kloyva bæði 
samgongu og ávísar politiskar 
flokkar.

Javnaðarflokkurin hevði floks­
leiðslufund fríggjakvøldið, har 
fundurin gav floksformanninum 
sín fulla stuðul til, at ætlanin við 
Skálafjarðartunlinum skal gerast 
av einum almennum felag og ikki 
av einum privatum, s0 sum sam­
gongan ætlar.

Men tann støðan hjá flokkinum 
sampakkar ikki við ætlanina hjá 
Gerhardi Lognberg, sum alment 
hevur givið til kennar, at hann ætlar 

at bjarga samgonguni í hesum máli 
og atkvøða fyri, at Kári P. Højgaard, 
landsstýrismaður kann fremja sína 
verkætlan og fáa í hús sáttmálan 
við danska felagið Copenhagen In­
frastructure Partners.

Tað er av sonnum ein marghátt­
lig støða, sum Javnaðarflokkurin er 
í. Formaðurin er sjálvur uppskots­
stillari til, at Skálafjarðartunnilin 
skal gerast av einum alemnnum 
felag. Men tað kann staðfestast, at 
formaðurin als ikki hevur fullan 
stuðul í tingmanningini. Tí ikki 
bert Gerhard Lognberg, men eisini 
Kristin Michelsen á Tvøroyri hevur 
nú givið til kennar alment, at hann 
ikki fult og heilt stuðlar sínum egna 

formanni, men at hann eisini er til 
sølu, um hann fær tyggjað sær suð­
urleiðina.

Páll á Reynatúgvu úr Tjóðveldi 
hevur verið frammi við somu sjón­
armiðum, at hann er til sølu – og 
um hann fær »rætta prísin«, so 
kann eisini hann stuðla og bjarga 
samgonguni í hesum máli.

Soleiðis kann tað henda, at ætlan­
in hjá Kára P. Højgaard verður sam­
tykt í løgtinginum  – men at meðan 
teir tríggir samgongutingmenninir, 
Bjarni Djurholm, Bárður Nielsen 
og Jenis av Rana atkvøða við sam­
gonguni, og Gerhard Lognberg, Páll 
á Reynatúgvu og Kristin Michelsen 
atkvøða við samgonguni.

Tá er ruðuleikin at kalla full­
komin.

Enn eru tó ikki allar suður syftar. 
Greitt er ikki enn, nær tingfundur 
verður aftur. Men megnar andstøð­
an ikki at savna seg um eitt upp­
skot, áðrenn málið kemur aftur í 
tingið, so hevur andstøðun ikki 
veruliga mótspælið, sum skal til 
fyri at vinna á samgonguni í hesum 
máli..

mugu nú prógva sítt virði

»Orkuró«, soleiðis eitur nýgg­
ja yogamiðstøðin í Havn, sum 
letur upp í morgin.

– Navnið sigur í sær sjálv­
um nógv, hettar er tað ein 
upplivir við at íðka yoga 
og fáa ayurveda viðgerðir, 
sigur Lis Helgadóttir, sum 
eigur og rekur nýggju yoga­
miðstøðina.

– Munurin millum hesar 
báðar yoga greinir er, at í 
yoga gert tú sjálvur arbeiðið 
og í ayurveda geri eg arbeiðið 
fyri viðskiftafólkið, sigur Lis 
Helgadóttir, sum er útbúgvin 
sum »master yoga teacher« 
frá Yoga heimlandinum Ind­
ia. Hon er ein av teimum fáu 
danska kongaríkinum, við 

hesi útbúgving.
– Fyri at fáa 

hettar prógvið 
skal eg hava móttikið 500 
undirvísingar tímar – meðan 
vanligt er við 200 tímum – í 
praktiskari yoga, yoga filo­
sofi, anatomi/fysiologi, anda­
drádsvenjingar, meditatión 
og undirvísingarlæra, og 
kann eg tí eisini útbúgva 
yogalærarar, sigur Lis Helga­
dóttir.

Orkuróð hevur opið dag­
liga og bjóðar yoga tímar 
fyri lið og einstaklingar, eisi­
ni bjóða tey yogaterapi, har 
málbólkurin eru tey, sum 
hava serligan tørv, t. d. migre­
nu, ringan rygg, astma o.s.f.

Harumframt er eisini 
Ayurvedaklinikk, sum er 
tann fyrsta av sínum slag í 
Føroyum.

Ayurveda merkir lívsins 
vísindi. Viðgerðarhættirnir 
her eru kropsmýkingar við 
hitaðum urtaviðgjørdum 
oljum o. a., og eru tær 
avstressandi og lívsgevandi, 
massagan kann vera givin av 
tveimum ella fýra hondum.
– Sum nakað nýtt í Føroym 
fara vit at bjóða út Yoga lær­
ara útbúgving í oktober, sigur 
Lis Helgadóttir, sum fríggja­
dagin hevði boðið móttøku.

Nýggj yogamiðstøð í Havn

Formaðurin í Víkingi, Brand­
ur Jacobsen kundi stór­
fegnast saman við øllum 
øðrum í Eysturkommunu 
um enn ein steypasigur hjá 
Víkingi.
Umframt, at hann kann 
fegnast um at verða 
formaður hjá steypavinnar­
unum, so kann Brandur 
Jacobsen eisini fegnast um 
at verða ein góður spámað­
ur. 
Tá Rás2 spurdi Brand í 
steypaupptaktini fríggja­
dagin hvat úrslitið fór at 

verða, svaraði Brandur, at 
Víkingur fór at vinna 2-0, 
sum eisini gjørdist úrslitið 
av dystinum.
Tá Rás2 so spurdi Brand 
hvør fór at skjóta tey bæði 
málini, svaraði Brandur 
uttan at blunka, at Finnur 
Justinussen og Sølvi Vatn­
hamar fóru at skjóta málini. 
Tað gjørdust eisini júst 
Finnur og Sølvi, sum skutu 
málini fyri Víking.

Eins góður 
spámaður sum 
formaður

Andstøðan má sjálvandi 
standa saman um eitt uppskot


